
He ngohe aromatawai ā-roto Hauora 3.6A v1 mō te Paerewa Paetae 91816
TĀ TE KAIAKO WHĀRANGI

Ngohe Aromatawai: Te hiringa o te rangatahi
	Paerewa Paetae Hauora 91816: Te āta tātari i te pānga mai o te tuakiri ki te oranga tangata
Aronga: Hauora 3.6B v1
Whiwhinga:  4



Te Horopaki
Ko tāu mahi, he tuhi pūrongo hei whakatakoto ki tētahi hui taumata mō te rangatahi ko ‘Te Hiringa o te Rangatahi’ te ingoa, e āta kōrero ana i te hiranga o te tuakiri taiohi. 
Ka aromatawaingia te pūrongo ka oti mai i a koe i runga i te hōnonu o tō tātari i te pānga o te tuakiri ki te oranga o te taiohi, me tōna pānga hoki ki te ekenga o te taiohi ki te tino taumata e taea ana e ia. Ka tirohia hoki te kounga me te hāngai o ngā taunakitanga ka tāpaea hei tautoko i ō whakaaro mō ngā mea ka āta hāpai i te noho ora o te taiohi. 
Kei wareware, me āta whakarite te roanga o te wā e tutuki pai ai ngā mahi katoa mō tēnei aromatawai.

Hei Mahi
I tō pūrongo, me tātari, i runga i te arohaehae me te whakaaro nui, te tuakiri taiohi me te oranga o te taiohi i Aotearoa, mā roto i:
Te whakamārama he aha te tikanga o tēnei mea, te ‘tuakiri taiohi’.
Te whakamārama kia toru, neke atu rānei, ngā toko matua o te hauora (hei tauira, ngā āhuatanga tōrangapū, ahurea, ohanga, pāpori anō hoki) e whakaawe ana i te tuakiri me te noho ora o te taiohi.
Te whakamārama i ngā pānga o te tuakiri taiohi me te oranga taiohi (pānga papai, pānga kikino, pānga poto, pānga roa) ki te hauora o ngā rangatahi takitahi, ō rātou hononga ki ētahi atu, ki te oranga hoki o ngā rōpū nui ake – arā, te hapori e noho rā rātou me te porihanga nui tonu o Aotearoa. 
Te whakatakoto i ētahi rautaki e rua, nui ake rānei, hei hāpai, hei whakapakari ake i te tuakiri me te oranga taiohi, me te whakaatu hoki me pēhea ēnei taunakitanga/rautaki e whakapai ake ai i te oranga o te taiohi, e āwhina anō ai i a rātou kia eke i ngā tino taumata e taea ana e rātou i Aotearoa nei. 
I roto i ō tātaritanga, me āta whiriwhiri, me āta whakatakoto ō whakaaro ki ngā ariā tūāpapa o te hauora (te whare tapawhā), ki te tirohanga hauropi-pāpori (arā, ngā āhuatanga pāpori, taiao hoki e pāpā ana ki te oranga tangata), ki ngā mahi whakatairanga hauora, tae atu ki ngā waiaro me ngā uara. 
Kia mārama hoki tō tūhono i ngā pūtake me ngā toko o te hauora, ngā pānga ki te oranga, me ngā rautaki ka tautohua e koe hei hāpai, hei whakapakari ake i te tuakiri me te oranga o te rangatahi.
Mā kōrua ko tō kaiako hei whakatau te āhua o te tuku o te pūrongo. Hei tauira: he pūrongo ataata, he whakaaturanga ki mua i te aroaro o te hunga whakarongo, he tuhinga roa, he aha atu rānei. 

	· Ka whakamārama i te hiranga o te tuakiri ki te oranga tangata.
· Ka taunaki i ngā whakaaro.
· Ka whakaemi i ngā whakaaro kia puta ai he whakataunga.

Hei tauira:
Kua tūhuratia e te ākonga ngā āhuatanga e pāpā ana ki te tuakiri o te taiohi me tōna āhei ki te whai, ki te whakatutuki hoki i tāna e hiahia ai. 
Kua taunakihia ngā whakaaro e hāpaingia ai, e whakapakaritia ai te tuakiri o te taiohi hei ngā tau kei te heke iho.


	· Ka whakamātau i te hiranga o te tuakiri ki te oranga tangata.
· Ka whakamahi i te taunakitanga hei tohe i te kaupapa.
· Ka whakaraupapa i ngā whakaaro kia puta ai he whakataunga mārama.

Hei tauira:
Kua whakamāramahia e te ākonga ngā āhuatanga e pāpā ana ki te tuakiri o te taiohi me tōna āhei ki te whai, ki te whakatutuki hoki i tāna e hiahia ai. 
Kua āta taunakihia ngā whakaaro e hāpaingia ai, e whakapakaritia ai te tuakiri o te taiohi hei ngā tau kei te heke iho.


	· Ka āta matapaki i te hiranga o te tuakiri ki te oranga tangata.
· He nanakia te whakamahi i ngā taunakitanga me ngā tauira hei tohe i te kaupapa.
· Ka whakaraupapa i ngā whakaaro kia puta ai he whakataunga mārama, whakapakepake hoki.

Hei tauira: 
Kua āta matapakia e te ākonga ngā āhuatanga e pāpā ana ki te tuakiri o te taiohi me tōna āhei ki te whai, ki te whakatutuki hoki i tāna e hiahia ai.
He māia, he nanakia te whakamahi i ngā taunakitanga me ngā tauira hei tohe i ngā whakaaro e hāpaingia ai, e whakapakaritia ai te tuakiri o te taiohi hei ngā tau kei te heke iho.

